
Memorias de Urkeatin. Nacer, vivir e morrer nas sociedades iberas (2020) xorde 
como un recurso didáctico e dinámico de aproximación arqueolóxica á vida cotiá 
destas sociedades atendendo ás persoas e actividades menos visibles nos discursos 
históricos. Urketatin, como muller que viviu a finais do século III a. C. no surleste da 
península ibérica, narra as súas vivencias a través do seu propio percorrido vital, o 
seu nacemento, a súa infancia, a súa adolescencia, a súa madurez e a súa 
experiencia coa guerra e coa morte. http://hdl.handle.net/10261/222494

Publicación de Archaeology and the Study of Gender 
de Margaret Conkey et Janet Spector      1984

A COEDUCACIÓN permite xerar unha actitude crítica fronte aos discursos 
tradicionais, androcéntricos, causantes da omisión das mulleres na construción 
dos relatos históricos e da creación de estereotipos de xénero actualistas no 
imaxinario colectivo. Ilustrar o proceso de hominización con mulleres non só 
contribúe á creación de referentes culturais femininos dende o pasado máis 
remoto, senón que rompe coa idea da historicidade das desigualdades de 
xénero e a falsa concepción da naturalización da desorde patriarcal.

Día Mundial contra a 
Mutilación Xenital Feminina

Día Internacional da Muller 
e a Nena na Ciencia

Ás primeras representacións dos grupos neandertais segue a 
aparición de novas expresións artísticas en forma de música 
(frautas de óso), pintura ou gravado. Xorden en Europa hai 
35.000 anos, sobre as paredes das covas, como en Altamira 
(Santander), ou sobre plaquetas de pedra, como na Cova del 
Parpalló (Gandia, Valencia). As imaxes revelan sociedades cun 
complexo mundo simbólico vencellado á súa forma de vida. 

Día Internacional da Muller

2003     Primeiro Curso de Arqueoloxía e Xénero. Universidade de Granada

No día a día dos grupos que empezan a practicar a agricultura durante o 
neolítico sempre hai moitas cousas que facer; trabállase a fío. Son pequenas 
comunidades que comparten espazos de traballo e tarefas de mantemento. 
Nos xacementos arqueolóxicos como a Cova Gran (5000-3000 a. C.) en 
Lleida atopamos pegadas desas actividades: o fogar sobre o que se 
colocou unha trepia para colgar una ola, ou as pequenas construcións que 
estruturaban a vida na cova.

Día Internacional contra 
a Escravitude Infantil

A identidade da comunidade  constrúese tanto a través de tatuaxes e debuxos 
corporais como mediante elementos de adorno. Durante o Neolítico na cova de 
El Toro (Antequera, Málaga, 5240 - 4800 a. C.). estes adornos son dunha  
variedade enorme: doas de colar e brazaletes elaborados en diversas materias 
primas como cuncha, pedra e óso cun elevado control dos procedementos 
técnicos empregados. A aparición de restos de almagre nos adornos en contacto 
co corpo fálanos de pinturas corporais realizadas con este pigmento e que 
poderían ser similares ás decoracións cerámicas deste momento. 

 Publicación de 
O segundo sexo 
de Simone 
de Beauvoir   
1949

Día Internacional 
da Matrona

No marco da cidade entrecrúzanse as vidas de persoas de tipo moi diverso. 
O espazo urbano convértese no escenario no que xénero, idade, estatus 
legal ou traballo marcaban diferenzas e, por iso, xeraban experiencias ben 
distintas. Aquí  préstase especial atención á infancia e á diversidade nos 
ambientes urbanos. Nenas libres que gozan das súas bonecas e temen o día 
en que deban consagralas á deusa; un escravo que recolle auga ou mozos 
de condición humilde que deben contribuír ao sustento familiar. Un abano 
de posibilidades. Cidade inspirada en Herculano (Italia). Século I d. C.

Nas comunidades prehistóricas a arte rupestre era unha expresión simbólica 
do pensamento. Os motivos das mans fálannos dunha  identidade colectiva, 
das súas crenzas e aprendizaxes, en momentos de socialización grupal. Esta 
muller embarazada, quizais estea plasmando un pensamento abstracto, unha 
mensaxe de futuro para a súa prole, nun lugar venerado por ela e a súa 
comunidade. O estudo das representacións en xacementos do Paleolítico 
Superior (30.000 -12.000 A.P.) de Francia e España determina que máis da 
metade das mans impresas eran de mulleres e criaturas. Na Cueva Fuente del 
Trucho (Huesca), predominan as mans infantís e de criaturas de poucos meses.

XULLO 2021

Día Internacional das Mulleres 
Negras e Afrodescendentes

A inclusión de persoas diversas nas sociedades da Prehistoria demóstrase por 
achados arqueolóxicos de mulleres e homes de diferentes idades, algunhas 
delas con diversidade funcional. Entre os restos humanos atopamos algúns que 
sobreviviron grazas á axuda doutras persoas. A empatía, a solidariedade e a 
cooperación parecen constituír dende o inicio da humanidade trazos propios 
que son importantes para a aprendizaxe. A cooperación dos membros en 
diferentes tarefas cotiás conforma redes e relacións, facilita a comunicación dos 
saberes técnicos e do coñecemento sobre a natureza que os rodea. 

Hai uns 3.000 anos, no norte da península ibérica, a vida urbana empeza a 
adquirir forma. Aínda que as comunidades se distribúen xa en casas 
rectangulares, apegadas e aliñadas, as actividades no exterior e no interior 
das construcións son vasos comunicantes. As rúas non son só lugares de 
paso, senón tamén de traballo e de convivencia, unha función que perdurou, 
ao longo dos séculos, nas pequenas poboacións da conca mediterránea.

SETEMBRO 2021

Día Internacional da 
Muller Indíxena

Día Internacional contra 
a Explotación Sexual e 

a Trata de Persoas

Hai uns 12.000 anos, os grupos do final do Paleolítico alimentábanse da caza, 
a recolleita e a pesca, aproveitando todos os recursos do medio natural. Así o 
demostran os restos de cervos, cabras, coellos, lebres, aves, peixes, moluscos 
e restos vexetais. Estas actividades puideron ser realizadas por calquera dos 
membros do grupo segundo a súa idade e capacidade. A etnoarqueoloxía 
axuda a comprender os diferentes comportamentos das comunidades que 
cazan, recolleitan e pescan.

Día Internacional das 
Mulleres Rurais

Día Internacional 
das Nenas

Os comportamentos funerarios durante a Prehistoria Recente son moi variados e 
inclúen diversos xestos e prácticas rituais. Os estudos bioarqueolóxicos achégannos 
ás condicións de vida das poboacións informándonos sobre o sexo, a idade, o tipo 
de traballo e o esforzo físico realizado, o estado de saúde, a dieta ou a mobilidade. 
Un bo exemplo  témolo na necrópole da Idade do Cobre de Los Millares (Santa Fe 
de Mondújar, Almería, 3200-2200 a. C.) na que a investigación nos amosa como 
trataban os seus mortos, depositados en sepulturas megalíticas colectivas, elixindo 
con coidado os seus enxovais e ofrendas.

NOVEMBRO2021

Día Universal da infancia

1992    1ª Sesión sobre Arqueoloxía e Mulleres en España 
na Reunión de Arqueoloxía Teórica. Santiago de Compostela

Día Internacional para 
a Eliminación da Violencia 

contra as Mulleres

1979    Primeiro encontro de Arqueoloxía e 
Muller en Noruega: Were they all men?



Dentro dos ritos realizados nas sociedades ibéricas (séculos IV-I a. 
C.) cabe visibilizar os rituais de coidado da saúde da comunidade 
que implicarían todo un proceso complexo de elaboración 
mediante o traballo con plantas, resinas, minerais, animais e as 
augas do espazo sagrado, xunto coa mediación  e a sabedoría 
das persoas a cargo do espazo de culto.

DECEMBRO2021

1952    Convención sobre os 
Dereitos Políticos das Mulleres

1979    Convención sobre a Eliminación de Todas 
as Formas de Discriminación contra as Mulleres

1931    Recoñecemento do 
Voto Feminino en España

Nas sociedades iberas (séculos V–II a. C.), a 
presenza de obxectos miniaturizados tense 
posto en relación co momento en que se 
desenvolven distintos procesos de 
aprendizaxe e socialización. O fiado sería un 
bo exemplo. Sería emocionante coñecer da 
man das mulleres maiores como fiar a la para 
facer nobelos cos que máis tarde se farían as 
roupas de abrigo, mantas e unha infinidade 
de tecidos para outras pezas de roupa. 
Aprender a mover as mans con axilidade e 
manexar correctamente o fuso sería toda 
unha experiencia para as nenas que se 
iniciarían así nestas actividades. 


